Тема:СЫЙФАТ

(6 нчы сыйныф )
Дәрес эшкәртмәсе һәм ярдәмлекләр.
Тема: Сыйфат

Максат: 1. Мөстәкыйль сүз төркемнәрен өйрәнүне дәвам итү. Сыйфат сүз төркемнәре буенча алган белемнәрне ныгыту.

               2. Сыйфатларны телдән һәм язма сөйләмдә урынлы куллану, сүзлек байлыкларын арттыру.

               3. Татар халкының кул эшләре белән танышу. Чиккән сөлгеләр турында сөйләп үтү.
Җиһазлау: мультимедиа, диф. биремле карточкалар, тест сораулары, сандык, чиккән сөлгеләр, перфокарточкалар.
Дәреснең тибы: кабатлау дәресе.

                                       Дәрес барышы.

I Оештыру моменты.

 Укучыларда уңай хисси халәт булдыру. Тема. максат белән таныштыру.

II Белемнәрне актуальләштерү.
 -Быелгы уку елында без татар теленең нинди тармагын өйрәнә башладык?

 -Морфология нәрсә өйрәнә?

-Татар телендә нинди сүз төркемнәре бар? 
-Мөстәкыйль сүз төркемнәрен атагыз?
-Бик яхшы укучылар. Ә хәзер  әйдәгез әле тәрәзәгә күз салыйк. Укучылар нинди ел фасылы хакимлек итә? Күргәннәребезне матур итеп тасвирлап китик.
-Кыш нинди ул? ( салкын, ап-ак, карлы)

-Кышның тагын нинди көннәре була?(салкынча, буранлы, юеш, аяз, матур, кояшлы, болытлы, ямьсез, җылы). Безнең табигатебез бик матур бит, укучылар? Сез минем белән килешәсезме? 

-Хәзер шул сүзләргә сорау куйыйк? Нинди сүз төркеменә керә бу сүзләр?

-Нинди соравына нинди сүз төркеме җавап бирә?
Сыйфат турында белгәннәрне искә төшерү.
(Сораулар язылган карточкаларга җавап  бирү.Укучылар чиратлап чыгып җавап бирәләр. Һәр кагыйдәдән соң, шул кагыйдәгә караган биремнәрне башкаралар.)

1. Сыйфат нәрсәне белдерә?

2. Сыйфат предметның нинди билгеләрен белдерә?

      Вариантлап язма эш башкару(1 вар. төс , форма, физик сыйфатны белдергән сыйфатлар уйлап яза. 2 вар. тәм,характер, күләмне белдергән сыйфатлар)
     3 Сыйфат нинди төрләргә бүленә?(“Диңгез сугышы” уенын уйнау. Асыл һәм нисби сыйфатларны аерырга)

А-1 язгы, Б-3 зур, В-2 фәнни, А-3 кызыл, В-3 тәмле, Г-2кушма,А-4 яхшы, Д-4 олы, Б-4 әдәби, Д-2 кара, Г-5 баллы, Д-5 усал, В-4 нечкә, А-5 куе, Б-5иртәнге, 

Д-3 киң, В-5 таза, Д-1 өстәлдәге. 

    4 Сыйфат нәрсә белән төрләнә?(“Хатаны төзәт” биремен үтәү. слайд) 

         Нәтиҗә чыгару.Төрле дәрәҗәләрнең ясалышын аңлату.
    5 Сыйфат ачыклап килгән исем ничек атала?
Ял итеп алу.

 “Әбием сандыгында нәрсә саклана?”  Укучылар бу нәрсә? Нәрсә өчен кулланганнар аны?   Бу сандык укучылар бик серле сандык.Ул татар халкының гореф-гадәтләрен , йолаларын, борынгыдан килгән мирасны саклый.Әйдәгез әле бу сандыкны ачып карыйк.(Чигелгән сөлгеләр алына).
  -Бу нәрсә? Бу сөлгене тасвирлап китегез әле.(матур, ак, кызыл чәчәкле,бизәкле, озын, турыпочмаклы) Бу сыйфатларның сыйфатланмышын атагыз?

-Чиккән сөлге турында сөйләп китү.

      Бүген матур итеп чигелгән затлы сөлгеләр әбиләрнең сандыгында саклана.Әбиләр аларны кадерләп саклый. Яшь кызлар үз куллары белән чигеп, сугып сөлгеләр әзерләгәннәр,Сөлгеләрнең матурлыгына карап яшь кызларның уңганлыгы,пөхтәлеге,булдыклылыгы бәяләнгән.Хәзерге көндә сөлге Сабантуйның иң матур бизәге булып тора.   
Алдагы биремгә күчү.

-Сыйфатланмышы төшеп калганда сыйфат нишли? 
-Исемләшүне сез ничек аңлыйсыз?(Диф. биремле карточкалардагы биремне үтәү)
1 дәрәҗә. 

Сыйфатларны сыйфатланмышы белән язып алырга.

 Сөлге сугам,сөлге сугам

                                               Сөлге сугам аклыкка.

     Кызыл башлы сөлгеләрем 

                                               Язсын бәхет-шатлыкка.
2 дәрәҗә. 

Исемләшкән сыйфатны табып, исемләшү билгеләрен күрсәтергә.

                                              Сөртенсәң сөлге кирәк,

                                              Көрәшсәң сөлге кирәк.

Батырларга сабантуйда,

                                              Бирелгән сөлге бүләк.
3 дәрәҗә
Сыйфатларны табарга, төркемчәсен билгеләргә.
Чиккән сөлге минем гомер юлым,

                                      Кышкы буран, җәйге күлләвек.

                                      Чиккән сөлге- яшел урман юлы

                                      Көзге сагыш, кышкы бозлавык.

                                      Чиккән төсләремә карыйм да

                                      Эндәшә алмый торам беравык.
Алдагы сорауга күчү.
 Сыйфатлар ничә төрле юл белән ясала?(перфокарточкалар белән эш.Нәтиҗә ясау, хаталарны төзәтү)

III Йомгак.
       Тест сорауларына җавап бирү.
 IV Өй эше.Сыйфатлар кулланып “Татар халкымның кул эшләре” дигән темага миниатюр сочинение язарга.
Нәтиҗә ясау. Билгеләр кую.

1 дәрәҗә. 

Сыйфатларны сыйфатланмышы белән язып алырга, морфологик анализ ясарга.
   Сөлге сугам,сөлге сугам

                                               Сөлге сугам аклыкка.

     Кызыл башлы сөлгеләрем 

                                               Язсын бәхет-шатлыкка.

2 дәрәҗә. 

Исемләшкән сыйфатны табып, исемләшү билгеләрен күрсәтергә.

                                              Сөртенсәң сөлге кирәк,

                                              Көрәшсәң сөлге кирәк.

Батырларга сабантуйда,

                                              Бирелгән сөлге бүләк.

3 дәрәҗә

Сыйфатларны табарга, төркемчәсен билгеләргә.

 Чиккән сөлге минем гомер юлым,

                                      Кышкы буран, җәйге күлләвек.

                                      Чиккән сөлге- яшел урман юлы

                                      Көзге сагыш, кышкы бозлавык.

                                      Чиккән төсләремә карыйм да

                                      Эндәшә алмый торам беравык.

Дәрес өчен ярдәмлекләр

1 чибәр                           6 алмачуар

2 оялчан                         7 гадәттән тыш
3 бала- чагалы               8 эшчән
4 куе зәңгәр                   9 ата-аналы

5 ак                                 10 утсыз
2вариант

1 биек                                        6 куе яшел

2 язгы                                        7 күз ачкысыз
3 килешле-килешсез                8 авылдагы

4унберъеллык                           9 матур

5 тәмле                                     10 акыллы

1 Асыл Һәм нисби сыйфатларга бүлеп языгыз.

Җәйге, зур, шәхси, киң , тар, сүзчән, элекке, акыллы, бердәм, агымдагы, таза, физик, куркыныч, калын.

2 Асыл Һәм нисби сыйфатларга бүлеп языгыз.

Кушма, фәнни, әдәби, төзек, күңелле, чыдам, юмарт, каты, тыйнак, тәрбияле, хәйләкәр, кораллы, уйлы.

3 Асыл Һәм нисби сыйфатларга бүлеп языгыз.

 Уйлы, ватык, тышкы, кызганыч, юмарт, тәмле, язма, начар, яшел, атналык,  язма, хәйләкәр.
4 Бирелгән сүзләрдән сыйфатлар ясап языгыз.

Белем, эш, соклан, тамыр, ямь, буй, урман, күл,яз.

5 Сыйфатланмышлар өстәп языгыз.
Ак, эшчән, тамыр, бакчадагы, күк, язгы, матур. 
6 Сыйфатларның дәрәҗәсен билгеләгез

Матуррак, ямь-яшел, кызгылт, ал,тәмле, аксыл, бик яхшы, кимрәк, яшькелт,тозсыз, иртәнге, җылы, ялкау, бик җылы, язгы, кышкы.
1 Сыйфат нәрсәне белдерә?

2 Сыйфат предметның нинди билгеләрен белдерә?

3 Сыйфат нинди төрләргә бүленә?

4 Сыйфат нәрсә белән төрләнә?

5 Гади дәрәҗә ничек ясала?

6 Чагыштыру дәрәҗәсе ничек ясала?

7 Кимлек дәрәҗәсе ничек ясала?

8 Артыклык дәрәҗәсе ничек ясала?

9 Сыйфат ачыклап килгән исем ничек атала?

10 Сыйфатланмышы төшеп калганда сыйфат нишли?

11 Исемләшүне сез ничек аңлыйсыз?

12 Сыйфатлар ничә төрле юл белән ясалалар?

                          Сыйфат. 6 сыйныф.

                                       А 

     Күп нокталар урынына сыйфатлар өстәп, җөмләләрне күчереп яз.

   Менә урман. Болында … чәчәкләр үсә. Чәчәкләргә … күбәләкләр куна. Кошларның … тавышлары ишетелә. … тиен ботактан ботакка сикерә. Куак астында … төлке посып утыра. … аю җиләк ашап йөри.  

                                        В 

        Җөмләләрне укы, сыйфатларны сыйфатланмышлары белән язып ал, аларның куеп булганын 3 дәрәҗәгә дә куеп яз.

1) Ерактан хәбәр бирүче соңгы минутка кадәр сүзен дәвам иттерә, илгә кайнар сәламнәрен җибәрә.

2) Яр кырыенда ерак түгел, такыр юл булса, бу араны өч-дүрт көндә үтеп булыр иде, ләкин боз тауларын җәяү үтү бик куркыныч эш. 

3) Зәңгәр күктә, үзенең көмеш канатлары белән, корыч кош ялтырый.

                                       С 

    Күчереп яз, сыйфатларның дәрәҗәләрен билгелә, ике сыйфатка морфологик анализ яса.

1) Әбиемнең оныгы

Бераз эрерәк.

Ә бабамның оныгы

Бераз кирерәк.

2) Яңгырдан соң дымсу җирдә игеннәр калкып китте.

3) Зәп-зәңгәр күктә бер болыт та калмаган иде. (Г.В.)

